
जिसका उत्‍तर 17 जुलाई, 2017 को दिया जाना है ।
.....
गंगा नदी को साफ करने के लिए मल जल शोधन संयंत्र
149. प्रो. एम.वी. राजीव गौडा: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
वर्ष 2016-17 में गंगा नदी से मल जल शोधन करने के लिए कितने मल जल शोधन संयंत्रों का निर्माण और प्रचालन किया गया है; 
(ख) 
वित्तीय वर्ष 2016-17 में गंगा नदी से मल जल शोधन करने के लिए वर्तमान में कितने मल जल शोधन संयंत्र विद्यमान हैं; और 
(ग) 
इस प्रकार के मल जल शोधन संयंत्र के निर्माण के लिए वित्तीय वर्ष 2016-17 में कितनी धनराशि खर्च की गई?
उत्‍तर
युवा कार्यक्रम एवं खेल राज्‍य मंत्री (स्‍वतंत्र प्रभार) तथा जल संसाधन, नदी विकास और गंगा संरक्षण राज्‍य मंत्री (श्री विजय गोयल)
(क), (ख) और (ग) गंगा नदी में निस्‍सरण से पहले सीवेज का शोधन करने हेतु 2016-17 के दौरान नमामि गंगे कार्यक्रम के तहत 4 सीवेज शोधन संयत्रों का निर्माण तथा उनका प्रचालन किया गया है। इन चार परियोजनाओं के लिए मंजूर की गई पूंजीगत लागत 189.81 करोड़ रू. है तथा वर्ष 2016-17 के दौरान हुआ संगत व्‍यय 54.45 करोड़ रूपए है। 
2016-17 तक विभिन्‍न स्‍कीमों के तहत गंगा नदी की मुख्‍य शाखा के साथ 82 एसटीपी सृजित किए गए हैं। इनमें एनजीआरबीए/नमामि गंगे कार्यक्रम के अंतर्गत निर्माण किए गए 11 एसटीपी शामिल हैं। 

